
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL E DO MAR

ANUNCIO do 16 de xuño de 2014, do Xurado Provincial de Clasificación de 
Montes Veciñais en Man Común de Lugo, polo que se comunica aos posibles 
titulares de dereitos e intereses o acordo adoptado por este xurado relativo ao 
expediente 10/77.

Na sesión celebrada polo Xurado Provincial con data do 12 de xuño de 2014 figura o 
acordo seguinte:

Monte de Santalla (expediente 10/77), pertencente aos veciños da parroquia de Santalla 
de Pena, no termo municipal de Begonte, e clasificado como veciñal en man común por 
resolución do Xurado Provincial con data do 28 de novembro de 1977. Con data do 28 de 
maio de 2014 tivo entrada escrito asinado por José Manuel Varela Trigo, como presidente 
da xunta reitora, dando traslado dun acordo de deslindamento parcial practicado entre esta 
comunidade e varios propietarios de predios particulares, seguindo o procedemento do 
artigo 54 da Lei 7/2012, de montes de Galicia; xuntan acta do deslindamento, testemuña 
do acto de conciliación celebrado perante o Xulgado de Paz de Begonte, certificación de 
aprobación por parte da comunidade, planos topográficos e memoria descritiva. O Servizo 
de Montes emite informe, con data do 2 de xuño de 2014, en que se concretan as modi-
ficacións que se producen como consecuencia do deslindamento, quedando o monte de 
Santalla cunha superficie de 514,58 hectáreas. Examinada a documentación presentada, 
o Xurado por unanimidade acorda aprobar o deslindamento practicado e proceder ás opor-
tunas modificacións no expediente.

Descoñecendo o nome e enderezo dos posibles titulares de dereitos e intereses sobre 
o referido monte, por medio do presente anuncio, e conforme o disposto no artigo 59.4 da 
Lei 30/1992, do 26 de novembro, de réxime xurídico das administracións públicas e do pro-
cedemento administrativo común, ponse no seu coñecemento o devandito acordo. 

Lugo, 16 de xuño de 2014

José Ramón Losada Fernández 
Presidente do Xurado Provincial de Clasificación 

de Montes Veciñais en Man Común de Lugo

 SITUACIÓN
EXPEDIENTE

MONTE
TÍTULO PLANO

SUPERFICIE ESCALA

O Enxeñeiro de Montes

Santiago Fraga Saenz

1:20,000

BEGONTE

Santalla de Pena

Consellaría do Medio Rural e do Mar
Servizo Provincial de Montes

SITUACIÓN DO MONTE POSTERIOR AO
DESLINDE E ALIÑACIÓN COS PARTICULARES

Lugo, 2 de xuño de 2014

Deslinde parcial do monte de
Santalla de Pena

PLANO 3

0 290 580 870 1,160145
Meters

²
514,5 Ha



DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día  25  de  novembro  de  2019,  figura  

o seguinte acordo: 

Monte de Santalla (expediente 10/77),  pertencente aos veciños da parroquia de Santalla de

Pena no termo municipal de Begonte. O 14.06.2019, ten rexistro de entrada escrito de José

Manuel Varela Trigo en representación da comunidade de Santalla (emendado o 21.10.2019),

solicitando a autorización para a compra e a súa incorporación ao monte veciñal, das parcelas

catastrais  27007A15800013,  27007A15800121,  27007A15800014  (parcialmente)  e

27007A15800020  (parcialmente),  adquiridas  por  compra  o  03.05.2019.  Esta  compra  foi

autorizada por resolución da xefa territorial da Consellería do Medio Rural do 29.04.2019. O

artigo 57.3 da Lei 7/2012 de montes de Galicia, establece: “As adquisicións de terras por compra

deberán  ser  motivadas  pola  comunidade  veciñal  titular  no  cumprimento  dos  seus  fins,  no

interese xeral das persoas comuneiras, na defensa dos seus montes e dos seus accesos, no

mellor  aproveitamento dos recursos ou na mellora  ou ampliación do monte veciñal  en man

común,  e  requirirá  da  autorización  previa  da  Administración  forestal,  que  deberá  resolver  a

solicitude de compra no período máximo de tres meses. As terras adquiridas mediante compra

serán  cualificadas polos  respectivos  xurados provinciais  de montes veciñais  en man común

como montes veciñais en man común e non poderán ser obxecto de permuta por un período

mínimo  de  vinte  anos”.  Dado  traslado  do  devandito  escrito  e  documentación  achegada,  ao

Servizo de Montes, o 23.10.2019 emite un informe (2019_48_adquisición), no que se especifican

as modificacións de superficie que se producen como consecuencia da incorporación, quedando

o monte de Santalla  cunha superficie de 515 hectáreas. En vista do anterior,  o Xurado, por

unanimidade,  acorda  clasificar  como  veciñal  en  man  común  os  terreos  adquiridos,  nas

condicións establecidas pola Lei 7/2012 e proceder ás oportunas correccións no expediente de

conformidade co informe do Servizo de Montes.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día 11  de  xaneiro  de  2021, figura  

o seguinte acordo: 

Monte Santalla (exp. 10/77), pertencente aos veciños da parroquia de Santa Eulalia de Pena,

no concello de Begonte.

O 28.11.2018 tivo entrada unha copia da sentenza firme do 5.9.2018, ditada pola Audiencia

Provincial  de Lugo, que revoga a sentenza do Xulgado 1ª instancia e instrución nº2 de

Vilalba, recaída no procedemento ordinario 345/2016.

De acordo coa sentenza, o Servizo de Montes emitiu un informe (2018_100) no que se

especifican as modificacións resultantes no monte de Santalla, que pasa a ter 514 hectáreas.

Achégase esbozo da situación actual do MVMC afectado pola sentenza. 

Examinada a devandita sentenza, o xurado, por unanimidade, ACORDA dar cumprimento ao

establecido nela e proceder ás correccións oportunas, coa incorporación do novo esbozo ao

expediente.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

Lucía Belver Quiroga, secretaria do Xurado Provincial de Montes Veciñais en Man
Común de Lugo,     

CERTIFICO:

Que na sesión celebrada polo xurado provincial o día  17 de marzo de 2023, figura o
seguinte acordo: 

MVMC Santalla (exp. 2/2021), pertencente á parroquia de Santa Eulalia de Pena, no
concello de Begonte.

Na  sesión  do  31.3.2022,  o  xurado  acordou  a  clasificación  de  46,79  hectáreas  de
ampliación do monte veciñal de Santalla. A superficie total do MVMC estimouse en
561,6 hectáreas. 

O 8.2.2023 o Servizo de Montes elaborou unha nova memoria e cartografía nas que se
recolle a corrección dun erro detectado debido a que na memoria anterior non se tivo
en conta a modificación aprobada polo xurado na sesión do 11.1.2021, de cumprimento
da sentenza 291/2018, do 5.9.2018, da Audiencia Provincial de Lugo. 

De  acordo  co  disposto  no  artigo  109.2  da  Lei  39/2015,  do  1  de  outubro,  as
Administracións  Pública  poderán  rectificar,  en  calquera  momento,  de  oficio  ou  a
instancia dos interesados, os erros materiais, de feito ou aritméticos existentes nos
seus actos.  

En vista do anterior, o xurado, por unanimidade, ACORDA rectificar o erro constatado
e proceder a facer a corrección sinalada, de acordo coa nova cartografía e medición de
560,73 hectáreas. 

Para que conste, expido este certificado co visto e prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

Lucía Belver Quiroga, secretaria do Xurado Provincial de Montes Veciñais en Man
Común de Lugo, 

CERTIFICO:

Que na sesión celebrada polo xurado provincial o día  11.3.2024, figura o seguinte
acordo: 

MVMC  Santalla (exp.  10/77),  pertencente  aos  veciños  da  parroquia  de Pena,  no
concello da Begonte.

O 12.7.2019, a comunidade de Pena presentou unha proposta de deslindamento parcial
do  seu  monte  respecto  de  propiedades  particulares  e  solicitaba  o  inicio  do
correspondente procedemento, de acordo co disposto no artigo 54 da Lei 7/2012, do
28 de xuño, de montes de Galicia. 

O  27.7.2019  o  Servizo  de  Montes  emitiu  un  informe  favorable  sobre  proposta
formulada.

O 10.9.2019 publicouse no DOG o anuncio polo que se fixo pública a proposta de
deslindamento e se abría o prazo de alegacións para o expediente  2019_3DES. Así
mesmo o anuncio foi publicado no concello de Begonte e na web da Consellería do
Medio Rural.

O  9.11.2021  a  comunidade  propietaria  do  monte  presentou  unha  proposta  e
cartografía tralo análise das alegacións recibidas. Sobre esta proposta, o 27.4.2022 o
Servizo de Montes emitiu un informe favorable.

Tras  ser  advertidos  da  caducidade  do  procedemento  por  falta  de  actuacións,  o
21.11.2023  a  comunidade  de  Pena  presentou  a  proposta  definitiva  da  liña  de
deslindamento, nos termos requiridos no citado artigo 54. 

O  9.2.2024,  o  Servizo  de  Montes  emitiu un  informe  no  que  se  especifican  as
modificacións que se producen como consecuencia do deslindamento. Segundo a nova
cartografía, o monte de Santalla pasa a ter una superficie de 587,17 hectáreas.

De  conformidade  co  disposto  no  artigo  54.3  da  Lei  7/2012,  no  caso  de  informe
favorable,  unha  vez  ratificado  o  deslindamento  provisional  pola  asemblea  xeral,
darase traslado ao xurado provincial dos acordos alcanzados. O xurado provincial de
montes veciñais en man común ditará resolución aprobatoria do deslindamento.

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

En vista do anterior, o xurado, por unanimidade, ACORDA aprobar o deslindamento e
proceder  a  realizar  as  oportunas  correccións  no  expediente,  de  conformidade  co
informe elaborado polo Servizo de Montes.

Para que conste, expido este certificado co visto e prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

